
ప్రసారణోద్దండశుండాదండంబు లగు వేదండంబులవల

నను దుములతమలడమామికాతమ్మటపటహఢక్కాహు

డుక్కాప్రముఖభేరికానినాదమేదురదురాసదప్రాంగణసుం

దరంబు లగు తత్తత్ప్రభుమందిరంబులవలనను నిజభుజాగ్ర

జాగ్రన్మండలాగ్రధారానిరాఘాట వజయధాటీసముద్భటు

లగు వీరభటులవలనను నమూల్యకల్యాణపల్యాణకలితవిల

యపవమానజవమానబాంహ్లీకపారసీకారట్టఘోట్టాణస

మారోహణోద్వృత్తు లగు రాహుత్తులవలనను వప్రస్థలస్థా

పితాపరిమితశతఘ్నికానికాయంబుసొంపునం బొంపిరివోని

పెంపుమిగిలి సుధర్మాభిరామంబై యమరావతి ననుకరింపు

చుఁ బుణ్యజనేశ్వరవిరాజితంబై యలకాపురంబుతెఱంగున

గరంబు రంజిల్లు నప్పురంబున కధీశ్వరుండు.

రావుకులాభిమాని బుధరంజనధర్మగుణప్రధాని నా

నావసుధాధినాయకగణస్తవనీయయశోనిధాని శౌ

ర్యావసధాయమానవివిధార్భటిమద్వరసేని రంగరా

యావనిజాని పొల్పెసగు నాహవరంగజితారిమాని యై.

	వ.	
ఏతదీయవంశానుక్రమం బభివర్ణించెద.

	చ.	
పరమపవిత్రయౌ భువనపావని జాహ్నవి గల్గె నేమహా

పురుషుని పాదపద్మమునఁ బుణ్యతమం బగుతన్మురద్విష

చ్చరణసరోరుహంబుననె సంభవ మందినకారణంబుచే

నరయఁగఁ బద్మనాయకులు నా వెలమ ల్నుతిఁ గాంచి రిమ్మహిన్.

	క.	
ఆవెలమవంశములలో

రావుకులీనులు ప్రసిద్ధరమ్యయశశ్శ్రీ

		 ఈ పేజీలో చివరి మార్పు 5 ఏప్రిల్ 2024న 20:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

